
REIRO DE GALIZA

Francisco Carballo. Historiador.

Como é posibel que o enunciado “Reino de
Galiza" sorprenda? Un reino de Galiza de mais de
mil anos de duracién, que se relacionou cos reinos
e imperios de Europa, co musulman do Al Andalus,
Norte de Africa e Préximo Oriente e que aparece en
milleiros de documentos da Monarquia sueva, da
cristia. medieval e Monarquia catdlica ata 18337.
Eis un fenébmeno de ocultamento interesado da
historia oficial e escolar de Espana.

A realidade de Galiza, desde o s. XII, atrapa-
da entre dous reinos, o castelan e o portugués, e as
dabidas sociais e politicas das stas clases dominan-
tesa na opcién por un ou outro destes vecifos,
aclara algo a insistencia dos intelectuais e dos poli-

ticos espanois por agacharnos a liosa historia real.

Imos recorrer, a voo de paxaro, o acontecer his-

torico do Reino de Galicia nas seguintes etapas:

- Reino suevo-galaico da Gallaecia, s. V a VII.

- Reino galaico altomedieval da Galecia,
s. VIl a XI.

- Reino galego medieval, s. XIl a XV.

- Reino galego moderno, s. XVI a XIX.

- Epilogo autonémico.

REINO SUEVO-GALAICO

Cando os "suevos', un pequeno pobo de
Europa central, se establecen na Gallaecia co reco-
necemento do Imperio Romano de Occidente, a
partir do 419, toda a Gallaecia romana e parte da
Lusitania conformaron un reino, o 1° dos "barba-
ros' que se asentan dentro do "limes" romano.

A mediados do s. VI, este reino suevo-galai-
co compite cos reinos dos godos, francos e lom-
bardos. Os concilios de Braga, capital do reino,
do 561 e do 572, trazaron a rede de didceses
catélicas, sublinando a importancia de Braga,
Lugo e Astorga cabezas no |. Romano dos “con-
ventus xuridici". O Rei Miro e o bispo de Braga,
San Martino de Dume, figuran como determi-
nantes desde esplendor. O reino, no s. VI, estabi-
lizara a economia, desenvolvera a cultura e man-
tera co Imperio Bizantino e co reino dos Francos
boas relacions.

Rei Miro e Martin de Dumio

O reino suevogalaico posterior sofre dificul-
tades internas na sucesion & Miro que dan a opor-
tunidade a Leovixildo, rei godo de Toledo, a inter-
vir e reducir a subordinacion a este reino, 585. Esta
situacion de reino submiso dura ata a invasion isla-
mica de principios do s. VIII.

O REINO DE GALIZA
ALTOMEDIEVAL.

Ao desaparecer no 711 a monarquia visigo-
da do rei don Rodrigo, non todo o reino godo se
someteu ao emirato (e posterior califato) de
Cérdoba. A Gallaecia sé soportou razias islamicas e
perdas territoriais, mais como tal Gallaecia ficou
libre. A maior razia de penetracion na Gallaecia
deuse con Almanzor, a finais do s. X. Mentres, quen
gobernaba este territorio?. Igual que no Al Andalus
habia "sefores” gue gobernaban con alta autoridade
grandes terriorios patrimoniais e pactaban cos cali-
fas, aqui habiz principes ou pequenos reis (reicifos,
"reyezuelos” de facto independentes.

Crénicas posteriores ao s. VIl recollen o
nome de Paio en Asturias e doutros persoeiros
(principes, condes) da Ga1ecia. Afonso Il (O Casto),
791-842, educado no mosteiro de Samos (Lugo),
aparece como rei grazas aos carolinxios e a que
domina un territorio patrimonial notabel centrado
en Oviedo. Aportaron forza a tal reconecemento a
‘inventio" (descobremento) do sepulcro de
Santiago en Compostela é a polémica adopcionis-
ta. Esta afastou de Toledo aos cristians da Galecia.

Afonso Il

Os sucesores de Afonso Il, con corte rexia en
Oviedo ou en Ledn, lograron lentamente articula-
ren as stas posesions na Galecia asturicense con
territorios na Galecia lucense e bracarense. Tanto
en Cérdoba como no Imperio carolinxio eran vistos
como soberanos da Galecia.

A situacion deste reino difire do "suevogalai-
co”. Este tina por centro a Braga, o galego altome-
dieval esforzouse por vitalizar o tridngulo: Oviedo-
Compostela- Ledn. Para iso mellorou as comunica-
ciéns Ledn a Oviedo e duplicou o camino francés a
Santiago cunha desviacion Ledn-Oviedo-Santiago.
A patencia deste surxemento esta nas construciéns
arquitectonicas, na reanimaciéon econémica e na
defensa do terriorio contra o Isldm e os wiquingos.
Unha arte prerroméanica desde Oviedo a
Mondonedo e Compostela evidénciao. Santiago de
Compostela, ao igual que Oviedo, nacen como
cidades e Ledn recupérase da total postracion. San
Rosendo de Celanova protagonizou as relacions
relixiosas e politicas do s. X.

REINO GALEGO MEDIEVAL

O século XI é de recuperacion en toda a
Europa atldntica, nunha Europa feudal. Sancho I
de Nafarroa, no 1029, dirixese a Vermudo Il
imperator in Gallecia". Asturias non foi nunca
reino, nin Ledn antes da division a vir de Fernando
|. De Paio a Vermudo Il eran reis da Galecia, non
de Ledn, nin de Asturias. Tanto o ‘neogoticismo" a
derivar dos godos o inexistente reino asturian,
como a ideoloxia espanolista que inventa unha
Espana desde os visigodos, Covadonga etc. ata os
Borbdns, son pura fantasia.

Vermudo I

No s. Xl, Fernando | adveu rei da Galecia
(1037-1065) por matrimonio con dona Sancha, her-
deira de Vermudo lIl. Fernando e Sancha honraron
a memoria de Vermudo Il inaugurando o pantedn
real de Ledn. O rei Fernando falece no 1065; desde
1063 estaba a definirse a sucesion dos tres fillos,
Garcia, Afonso e Sancho e duas fillas, Urraca e
Elvira. As duas tendencias, a dun sé reino e a feudal,
propiciaron a division inestabel de Castela para
Sancho, Ledn para Afonso e Galiza para Garcia. Este
apenas reina, 1068-1072, tal vez polos propios
erros e pola oposicion da nobreza surena de Porto.
Mais lentamente fanse normais os tres territorios
reais: Castela, Leon (con Asturias) e Galiza (co norte
de Portugal ata que este se independiza). Comezan
a emitirse documentos reais de Garcia como rei de
Galiza, de Afonso igualmente etc. Urraca | -a filla de
Afonso VI- volta a aparecer como ‘inperatrix
Gallecie". O fillo desta, Afonso VIl ( rei de Galiza,
1111-1126- e Ledn-Castela, 1135-1157, insiste no

titulo de imperator. Era o poder da Gallaecia fronte
a Hispania musulma. En seguida os reis, con Toledo
e a vista na Bética, asumen a suplantacion desa his-
pania musulma por outra cristia.

Afonso VI

Definitivamente, a Galecia da nacemento
aos catro reinos, Galicia (Galiza), Ledn, Castela e
Portugal e, seguidamente, reaparece a Hispania
cristia ao desfacerse do Islam.

O periodo dourado do duplo reino de Galicia
e de Ledn (sen Castela, nin Portugal) corresponde
aos reinados de Fernando Il e do seu sucesor
Afonso VIII ( 1188-1230): arte romanica; primeiros
cancioneiros, organizacion urbana do camifo
xacobeo e da costa galega. Se Compostela centra
os aspectos relixiosos e culturais, o idioma galego
domina en todo o territorio da anterior Galecia
desde os reis aos labregos. Este fulgor idiomético
dura ata finais do s. XV.

Fernando Il

O REINO DE GALIZA MEDIEVAL NA BAIXA
IDADE MEDIA.

No 1230 hereda os reinos de Galiza, Ledn e
Castela o rei Fernando Ill. A formacién social destes
reinos e da parte a ampliar polo sur daba o poder
politico a nobreza militar con monarcas a desprazar
aos "taifas e outras formarcidons musulmans’. Asi
desde 1230 a 1492.

O reino de Galiza padece a basculacion das
empresas reais cara ao sur. Mentres as cidades da
costa crecen no comercio atlantico, a nobreza gale-
ga entra en crise econdmica. Intenta manter o sta-
tus en competencia co clero monacal e episcopal,
ben situado en posesions e nas relacions coa
Monarquia.

Desde finais do s. Xlll e no XIV, sectores
sociais de Galiza acusan tendencias a mais alianza
con Portugal e distanciamento de Castela. No 1296
ten aceptacion como rei de Galiza Xoan (fillo de
Afonso X) apoiado pola alta nobreza galega. Foron
cinco anos de inestabilidade ata a renuncia de Xoan
e a sua reconciliacion con Fernando IV. En compen-
sacion é designado "Adiantado” deste Reino, 1307-
1327, o infante Filipe.

Selo rodado de Pedro |

O apoio a ese tipo de goberno cuasi indepen-
dente era dos concellos. Concellos e parte da
nobreza ven en Pedro | a un politico favorabel. Este
adoptou unha politica violenta contra certa nobre-
za. Asasinado no 1369, Fernando | de Portugal,

revista da asociacion socio - cultural cedofeita

reclamado por sectores galegos, intenta facerse co
Reino de Galiza, mais desiste no 1371. Este fracaso
trouxo graves consecuencias: unha nobreza adve-
nediza con Henrique Il de Trastdmara & caza de
posesions, desatencion a costa e aos nucleos mer-
cantis, desgoberno e inseguridade. Houbo unha
nova tentativa no ano 1366-1368 dirixida polo
inglés Xoan de Gante, esposo de Constanza, filla de
Pedro, para situarse na Galiza.

Asistimos a unha decandecia do reino de
Galiza nos ss. XIV-XV. Moitas son as causas, unha
delas a politica oligarquica da Monarquia castela. 0
colofén de todo foron as "guerras irmandinas’.

O REINO DE GALIZA NA EPOCA MODERNA

A 22 guerra irmandina (1466-1469), a suce-
sion a Henrique IV (1474) e a apertura da navega-
cién atlantica de gran altura (1492), dan ao ultimo
cuarto do s. XV unha significacion histérica nova
para Galiza. A Monarquia Absoluta dos Reis catdli-
cos e dos Austrias centralizan o comercio atlantico,
extraverten o tesouro real na politica de hexemonia
europea e o reino de Galiza amortece.

Parte do reino optara por dona Xoana, filla
do rei Henrique, e casada co de Portugal para raifa
de Galiza. Outra fixérao por lIsabel, irma de
Henrique IV. A guerra foi longa e a vitoria de Isabel
| definitiva. De 1476 a 1486, os Reis, Isabel e
Fernando, envian gobernadores a Galiza, correxido-
res a algunhas cidades; no 1480 comezan a orga-
nizacion dunha Audiencia a presidir por un visorrei
ou gobernador.

O reino de Galiza é tratado con suspicacia. A
Audiencia é unha alta instancia politica subordina-
da ao Consello de Castela. Igual subordinacion se
impon a mosteiros a depender de congregaciéns
castelas. Os bispos son enviados , en xeral, do exte-
rior do Reino e mais os gobernadores e funciona-
rios da Audiencia. O reino de Galiza subsiste nas
xurisdicions" senoriais que cubren todo o territorio,
a Audiencia e os reguengos’ acreditan o poder
real.

Temos constancia, desde 1500, dunha Xunta
do Reino de Galiza, configurada polos represen-



tantes das sete cidades, como instancia fiscal e de
consulta real. Tanto a nobreza galega como a esa
Xunta do Reino defenden a igualdade politica do
Reino v.g, a ter representacion en cortes que, final-
mente, se recupera no 623.

Nesta época. Moderna -ss. XVI a XVIII- O
Reino pasa de ser visto coa suspicacia & confianza
real de Carlos V; cos Borbons é ollado con simpatia
e dotado de "intendentes’, 1711-1712. Os mostei-
ros galegos do Cister e bieitos loitaron, co apoio
dos cabidos, ata conseguir igualdade de dereitos
aos dos leoneses e castelans, conseguindoo grazas
a bulas papais tripartita e cuatripartrita (12 metade
do s. XVIII).

Desde dous niveis vitais sufriu discriminacion
o Reino de Galiza nesta Idade Moderna: desde o
econdmico ante o monopolio comercial con
Ameérica de Sevilla-Cadiz e a deficiente defensa cos-
teira contra a pirateria e os contrataques anglo-
franceses. Maior ainda a represion cultural ao
imponer o casteldan no uso escolar e funcionarial
tanto civil como eclesiastico. Asi a documentacién
notarial debia someterse as disposicions da chan-
celeria de Valladolid. No tempo de Carlos Ill, se ben
a imposicién cultural creceu, a econdmica desapa-
rece grazas a liberdade comercial.

Dentro destes "tempos escuros' o reino manti-
vo funciéns propias; a sua representacion estaba na

Xunta do Reino que exhibia
todo o boato anual na ofren-
da sacramental en Lugo. Os
representantes deste Reino
esixian o pacto implicito coa
monarquia sen supeditacion
as institucions de Castela. Asi
o fixeron constar nas Cortes
de Cadiz, 1812, os deputados
galegos.

d:

O EPILOGO AUTONOMICO

No 1833 desarticulase
o Antigo Réxime politico da
Monarquia catdlica. Desapa-
recen Os reinos e aparecen as
provincias. Galiza, dividida en catro provincias,
resiste: defende a sta identidade historica. Xurxen
os movimentos reivindicativos do “provincialis-
mo", 1846, "rexionalismo" e "nacionalisma”, 1916.
O primeiro queria unha Galiza provincia Unica; o
segundo que a rexion tivese determinacions econo-
micas e culturais; o terceiro que Galiza tivese poder
economico, cultural e politico. No 1936, na |l
Republica, Galiza obtivo a autonomia -28/06/36-,
por plebiscito.

A terrible experiencia ditatorial de 1936-
1975, afogou a liberdade galega. Coa Reforma
politica, 1977, e a Constituciéon de 1978, recupe-
ramos os dereitos autonémicos do 1936, unha
autonomia outorgada 1981, e un novo Estatuto
que esta en vigor. Reconece a Galiza como comu-
nidade auténoma no estado espanol. A Galiza
actual ten parlamento, Xunta de Goberno con
presidente e lei de normalizacion linguistica. O
galego é nosa lingua propia. Son signos de iden-
tidade que mantén a memoria do Reino e cons-
trden nacion.

O reino de Galiza foi a visibilizacion deste
pais por séculos. Di, a sia maneira, que Galiza é
unha entidade cultural e histérica de seu. A is0 res-
ponde hoxe o concepto de nacién.

revista da asociacion socio - cultural cedofeita




